
Uunga siunnersuut: Aningaasaliisunut aningaasalersuisunullu qularnaveeqqusiinermi 
aningaasaateqarfik pillugu allannguinissamut Aaqqiissutip atuutilernissaanut 
Namminersorlutik Oqartussat oqaaseqaatissaannut Inatsisartut aalajangiiffigisassaat.
(Aaqqiissutip aaqqiissut atuuttoq nr. 137, 9. marts 2005-imeersoq aningaasaliisut aningaasaliisunut 
aningaasalersuisunullu qularnaveeqqusiinermi aningaasaateqarfik pillugu inatsisip Kalaallit 
Nunaannut atuutilernissaanut nutarterneraa).
(Inuussutissarsiornermut Suliffeqarnermullu Naalakkersuisoq)

Tunngavilersuut

Aningaasaliisunut qularnaveeqqusiinermi aningaasaateqarfik suliffeqarfiuvoq namminersortoq 
imminullu pigisoq, inatsisitigut pilersinneqarsimasoq. Aningaaserivinni aningaasaliisut 
aningaasalersuisullu akiliisinnaajunnaarnernut atatillugu annaasaqarnerinut erseqqinnerusumik 
aalajangersaanikkut taarsiiffigineqartarnerat taassuma siunertaraa.

Aningaasarsiornerup ajutoornerata kingunerisaanik danskit inatsisaanni aningaasaliisunut 
aningaasalersuisunullu qularnaveeqqusiinermi aningaasaateqarfimmi aningaasat amerlassusiisa 
killingat kr. 300.000-iusut kr. 750.000-inut amerlineqarput, tak. inatsisitigut nalunaarut nr. 794 
ulloq 20. august 2009-meersoq, aningaasalersuinermut tatiginninnerup pilerseqqinnissaa 
siunertaralugu.

Allannguutit danskit aningaaseriviini sullitat Kalaallit Nunaanni aningaaseriviini sullitanut 
naleqqiullugit aningaaseriviit akiliisinnaajunnaassagaluarpata taamaalillutik pitsaanerujussuarmik 
inissisimalerput.

Kalaallit Nunaanni aningaaseriviit unammillersinnaassusiat eqqarsaatigalugu, taamatullu 
aningaaserivinni sullitat uninngasuutaasa isumannaarniarlugit sammisami malittarisassat atuuttut 
nutarterneqarnissaat pisariaqalerpoq, taamaalilluni danskit malittarisassaattut assinganik 
inissisimatinneqalissallutik. Taamaanngippat naatsorsuutigineqartariaqarpoq Kalaallit Nunaanni 
aningaaserivinni sullitat amerlasuunik uninngasuuteqartut uninngasuutitik Danmarkimi 
aningaaserivinnut nuukkusulersinnaavaat. Tamatuma nassatarissavaa Kalaallit Nunaanni 
aningaaseriviit taarsigassarsisitsisarnerminni siumut ingerlanertik annikillisittariaqalissavaat, 
Kalaallit Nunaanni inuiaqatigiinnut aningaasarsiornikkut ajoqutaasumik annertuumik 
ajoqusiinermik malitseqartumik.

Danmarkimi aamma Kalaallit Nunaanni aningaaseriviit akornanni qularnaveeqqusiinermi 
aningaasat amerlassusiisa assigiinngissutaat qulaani taaneqartut atuutilernissaannut ulloq 
killissarititaasoq tassaassaaq 30. september 2010. Taamaattumik aaqqiissutip atuuttup 
allanngortinnissaata atuutsilernissaa, taamaalilluni assigiinngissutit nikinganeerullutik, ulloq taanna 
nallertinnagu pisariaqarpoq.

Taamaalilluni aalajangiiffigisassatut siunnersuut Inatsisartuni sammeqqinneqarnissaa 
ingerlatinneqarpoq.

FM 2010 /                                                                                                                                                 1/2



FM 2010 /                                                                                                                                                 2/2





OQAASEQAAT


Aningaasaliisut aningaasalersuisullu qularnaveerusiiffiginissaannut aningaasaateqarfik
pillugu inatsisip Kalaallit Nunaannut atortuulersinneqarnissaanik peqqussut


Peqqussutip danskit inatsisaat, aningaasaliisut aningaasalersuisullu qularnaveerusiiffinissaannut
tunngasoq Kalaallit Nunaannut atortuulersippaa. Tamaaliornikkut aningaasaateqarfik pillugu ka-
laallit nunaanni malittarisassani tunngavigineqartut ullumikkut Danmarkimi atuuttunut naleqqus-
sarneqarput.


Aningaasaliisut aningaasalersuisullu qularnaveerusiiffiginissaannut inatsit, inatsit nr. 415  26.
juni 1998 –imeersumi § 26-p nassatarisaanik, inatsit nr. 347  17. maj 2000-imeersumi § 3-p,
inatsit nr. 428  6. juni 2002-meersumi § 21-p aamma inatsit nr.453  10. juni 2003-meersumi § 
438, imm.1-p nassatarisaanik peqqussutikkut nr. 137  9. marts 2005-meersukkut inatsit aningaa-
saliisut aningaasalersuisullu qularnaveerusiiffiginissaannut aningaasaateqarfimmut tunngasoq
Kalaallit Nunaannut atortuulersinneqarpoq.


Aningaasaliisut aningaasalersuisullu qularnaveerusiiffiginissaannut aningaasaateqarfik pillugu
inatsisip kingornagut peqqussut nr. 137  9. marts 2005-meersukkut arlaqartunik allannguuteqar-
poq.


Allannguutit inatsit nr. 576  6. juni 2007-meersumi, inatsit nr.  516  6. juni 2009-meersumi aam-
ma inatsit nr. 1273  16. december 2009-meersumi ilanngunneqarput makkuninngalu imaqarlutik:


1. Piumassutsimik isumaqatigiissuteqarluni iluarsiineq 
§§ 21a – 21 c-mi aalajangerneqarpoq, ingerlatsiviit aningaasaliisussaatitaasut, piumassutsimik
isumaqatigiissuteqarlutik aaqqiisinnaasut, aningaasaliisut aningaasalersuisunillu  § 1, imm. 2-mi 
taaneqartuni pisunit allaanerusumik qularnaveerisinnaasunik.


2.  Siulittaasunngortussanut piumasaqaatit 
Siulersuisuni  siulittaasup  aamma  siulittaasup  tulliata  piginnaasaqarfigisassaatut  §  18-mi 
piumasaqaatit  allanngortinneqarput.  Siunnersuummi  piumasaqaatigineqarpoq  siulitaasoq  aamma 
siulittaasup  tulliata  piginnaaneqarfigissagaat  naatsorsuuserisinnaanermik  sulianut  ilisimasaqarneq 
aamma  inatsisilerinermik  suliani  piginnaasaqarneq.  Siusinnerusukkut 
piumasaqaatigineqartarsimavoq siulittaasup naalagaaffiup aningaasaqarneranut tunngasunik aamma 
naatsorsuuserisinnaanermik  ilisimasaqarnissaa,  siulittaasulli  tulliata  inatsisilerinermik  suliat 
piginnaaneqarfigissagai.


3. Qularnaveerusiiffigisassat annertusineri







§§  9  aamma  10-mi  aningaasaateqarfiup  taarsigassarsinerni  annaasaqaatinik 
qularnaveerusiiffigisinnaasai  annertusineqarput  aamma  ingerlatsivik  pappiaqqanik  aningaasanik 
nalilinnik utertitsinngikkaluarpat.  Qularnaveerusiineq piffissami 30. juni 2009-mit  30.september 
2010-mut  annertussuseqarpoq  50.000  euro-t  naliginik.   1.  oktober  2010-mit 
qularnaveeruserneqassapput aningaasaliisumut/aningaasalersuisumut ataatsimut 100.000-t naliginut.







Peqqussutip kalaallit nunaanni pissutsinut naleqqussarnerata takussutissartai


§ 3 stk. 1, nr.3, aamma §                      Aningaasalersuinermik ingerlatsiviit pillugit inatsimmut
4, 1.pkt.                                                innersuussineq iluarsineqarpoq, peqqussummut inatsisip
                                                             Kalaallit Nunaannut atortuulersinneqarneranut assigusun-
                                                             ngorlugu.


§ 3, imm. 1, nr.4                                   Erseqqissarneqarpoq, immikkoortoqarfiit Kalaallit Nu-
                                                             naaniittut taarsigassarsiniartarfittut ingerlatat aamma ani-
                                                             ngaasaliisarfittut ingerlatat nunanit allaneersut, nunani EU-p
                                                             avataaniittuni ingerlatsinissamut akuerineqarsimasut aamma
                                                             Kalaallit Nunaata isumaqatigiissuteqarfigisimanngisai Ani-
                                                             ngaasaateqarfimmi peqataasuussammata.


§ 3, imm. 2                                           Erseqqissarneqarpoq aalajangersagaq kalaallit taarsigassar-
                                                             siniartarfimmik ingerlatsiviinut aamma aningaasaliisarfittut
                                                             ingerlatsiviinut tunngasuummat.


§ 4                                                        Erseqqissarneqarpoq aalajangersagaq immikkoortortanut Ka-
                                                             laallit Nunaaniittunut tunngasuummat. Immikkoortoqarfiit
                                                             Aningaasaateqarfimmi peqataassapput.


§ 9, imm. 2, nr. 10                                Ilanngunneqarpoq innersuussut namminersorsinnaaneq pil-
                                                             lugu inatsimmut, Kunngip peqqussutaatigut nr. 306  14. maj
                                                             1993-imeersukkut Kalaallit Nunaannut atuutilersinneqartu-
                                                             mut tunngasoq taamatullu kingornussisarneq pillugu Kalaal-
                                                             lit Nunaannut inatsit, pissutigalugu malittarisassat taakku
                                                             imaqarmata kingornutat aalajangiiffigineqareersimasut aam-
                                                             ma nammineersinnaanngitsut pigisaasa aqunneqaneri pillu-
                                                             git malittarisassanik.


§ 23 aamma § 23 a                               Pillaatissiinissamik aalajangersagaq pineqaatissiinissamut
                                                             allanngortinneqarpoq, taamaalilluni unioqqutitsinerit Kalaal-
                                                             lit Nunaanni pinerluttulerinermik inatsit  malillugu pineqaa-
                                                             tissiisoqarsinnaanngorlugu.


§ 24                                                       Siunnersuutigineqarpoq peqqussut 1. juli 2010 atuutilissa-
                                                              soq.


§ 25                                                       Kalaallit Nunaannut atuutilersinneqassanngilaq, aalajanger-
                                                              sagaq danskit akileraartarneq pillugu inatsisaannut tunnga-
                                                              suummat. Taamatuttaaq § 26-mi erseqqissumik takuneqar-
                                                              sinnaavoq aalajangersagaq Kalaallit Nunaannut atuutilersin-







                                                              neqarsinnaanngitsoq.


§ 26                                                       Kalaallit Nunaannut atuutilersinneqassanngilaq peqqutiga-
                                                              lugu aalajangersagaq  inatsisip Kalaallit Nunaannut atuuti-
                                                              lersinneqarnissaanut piginnaatitsissummik imaqarmat


                                                               


    
 








Aningaasaliisut aningaasalersuisullu qularnaveerusiiffiginissaannut 
aningaasaateqarfik pillugu inatsisip Kalaallit Nunaannut atortuulersinneqarnissaanik


peqqussut


Uagut MARGRETHE AAPPAAT, Guutip Saammaanneragut Danmarkip Dronningia nalunaarpu-
gut:


Inatsit nr. 576  6. juni 2007-meersumi § 14-p¹ nassatarisaanik, aningaasalersuineq pillugu inatsisip 
aamma inatsisit allat allanngortinneqarnerinut tunngasoq (sillimmaseeqqittarneq pillugu malitassiap 
piviusunngortinneqarnissaanut  tunngasoq,  ataasiakkaat  akiliisinnaassuseqarnerisa  nalunaarsorneri, 
isumaqatigiissutit  ajunngitsorsiassanut  aamma ingerlatat  tigunerini   neqeroorutinut  tunngatillugu 
anguniakkatut ingerlatatut aningaasaatinik akiliuteqarneq, angusarineqartut naapertorlugit akissaa-
sersuinermi najoqqutassat, Penge- og Pensionspanelet-p pilersinneqarnera, Finanstilsynip nakkutil-
liinermini arlaannut attaveqannginnerata erseqqissarnera il.il.), Aningaasaliisut aningaasalersuisullu 
qularnaveerusiiffiginissaannut aningaasaateqarfik pillugu inatsisip allanngortinneqarnissaanut inat-
simmi § 5², aningaasalersuinermi patajaatsuunissaq pillugu inatsit aamama taarsigassarsiniarfittut 
ingerlatanut naalagaafffiup aningaasaatinut aningaasaliissutai pillugit inatsit, (aningaasaliisut qular-
naveerssiiffiginerisa qaffanneqarnerat aamma Afviklingsselskabep Det Private Beredskab-p avataa-
niittut ingerlataanik tigusinera il.il.) inatsit nr. 516  6. juni 2009-meersumi § 25² ukiumoortumik 
naatsorsuutit pillugit inatsimmut tunngasoq, aningaasalersuineq pillugu inatsit aamma inatsisit allat 
(ingerlatseqatigiiffiit pillugit inatsisip nassatarisaanik allannguinerit) inatsit nr.  1273  16. december 
2009-meersumi § 13³ aningaasalersuinikkut patajaatsuunissamut tunngasoq aamma inatsisit allat as-
sigiinngitsut  (Akiligassarsisitsisarnermi naliliisarnermik ingerlataqartut  nalunaarsorneqarfii,  nunat 
allat aningaasaannik niuveruteqarnermik qitiusumik ingerlatsiviinik akuersissuteqarnerni periuseri-
neqartartunik aaqqissuussinerit, nakkautilliinnerup Finanstilsynimit Konkurrencestyrelsimut  nuun-
neqarnera,  aningaasaliisut  aningaasalersuisullu  qularnaveerusiiffiginissaannut  aningaasaateqarfim-
mut allaffissornikkut ikiorsiineq il.il.) aalajangerneqarpoq inatsit Kalaallit Nunaannut atuutissasoq. 
Taamaalilluni Aningaasaliisut aningaasalersuisullu qularnaveerusiiffiginissaannut aningaasaateqar-
fik pillugu inatsit Kalaallit Nunaannut atuutissaaq imatut oqaasertaqarluni:


Kapitali 1


Qularnaveerusiinissamut aningaasaateqarfiup qanoq-ittuussusaa
suliassaqarfiilu


§  1.  Aningaasaliisut  aningaasalersuisullu  qularnaveerusiiffiginissaannut  aningaasaateqarfik 
(Aningaasaateqarfik) inuinnarnit ingerlassatut imminut ingerlattutut suliffeqarfiuvoq.
  Imm. 2.  Aningaasaliisut aningaasalersuisullu aningaaserivinni § 3, imm. 1-imi aamma § 4-mi 
taaneqartuni akiliisarnermik unitsitsisoqartillugu imaluunniit akiliisinnaajunnaarnermi annaasaat §§ 
9-11 naapertorlugit Aningaasaateqarfiup matusivigisassavai.


     § 2. (atorunnaarpoq) 







Kapitali 2


Aningaaseriviit akileeqataassuteqartussaasut


  § 3. Aningaaseriviit makku Aningaasaateqarfimmut ilaallutillu akileeqataassuteqartassapput: 
1) Aningaaseriviit,
2) qularnaveerusiissutitalinnik taarsigassarsisitsisarfiit,
3) aningaasaatinik  tuniniaasartutut  ingerlatseqatigiiffiit  (fondsmæglerselskaber)  aamma anin-
gaasalersuinernik aqutsiveqarfittut ingerlatseqatigiiffiit (investeringsselskaber) aningaasalersui-
nermik ingerlataqarneq pillugu inatsimmi § 10, imm. 2 malillugu akuersissummi pineqartutut 
ingerlatseqatigiiffiit sulissutigisaat eqqarsaatigalugit, aamma 
4) taarsigassarsisitsisarfiit aamma aningaasalersuisartutut ingerlatseqatigiiffiit, nunami Europa-
miut Kattuffiata avataaniittumi aningaasalersuinernut tunngassutillit  pillugit Kattuffimmit Ka-
laallit  Nunaanniillu  isumaqatigiissuteqarfigineqanngitsumi  akuerineqarsimasut,  immikkoort-
ortaqarfii Kalaallit Nunaanniittut.


  Imm. 2.  Aningaasanut  Nakkutilliisuutitat  aalajangersagaliorsinnaapput  taarsigassarsisitsisarfiit 
aamma aningaasalersuisartutut ingerlatseqatigiiffiit Kalaallit Nunaanni angerlarsimaffillit immikko-
ortortaqarfiisa, nunani Europamiut Kattuffiata avataani, Kattuffimmit aamma Kalaallit Nunaannit 
aningaasalersuinermut tunngassutilitsigut isumaqatigiissuteqarfigisaanngitsuni, inissisimasut Anin-
gaasaateqarfimmut ilaatinneqanngitsoorsinnaanerat pillugu.  


  § 4.  Taarsigassarsisitsisarfiit, aningaasalersuisartutut ingerlatseqatigiiffiit aamma aningaasaler-
suinernik aqutsiveqarfittut ingerlatseqatigiiffiit nunami Europamiut Kattuffiata avataaniittumi, Kat-
tuffimmit aningaasalersuinermut tunngassutillit pillugit isumaqatigiissuteqarfigineqartumi aammalu 
aningaasalersuinermik ingerlataqarneq pillugu inatsimmi § 30, imm. 1, naapertorlugu Kalaallit Nu-
naannut  isumaqatigiissuteqarsimasumi  akuersissummik  tunineqarsimasut  Aningaasaateqarfimmut 
ilanngutissapput  nunagisaminni  aningaasaliisunut  qularnaveerusiisarnermik  aaqqissuussinermut 
ilassutitut,  aaqqissuussineq  §§  9-11-mi  taaneqartutut  nunagisami  aaqqissuussinermiit  iluatinnaa-
teqarnerusinmnaappat. Aningaasanut Nakkutilliisuutitat tamanna pillugu erseqqinnerusunik aalajan-
gersagaliussapput.


Kapitali 3


Aningaasaateqarfiup immikkoortortai


  § 5. Aningaasaateqarfik immikkoortunut pingasunut aggugaavoq: Aningaaserivinnut immikko-
ortortaq, taarsigassarsisitsisarfinnut immikkoortortaq aamma aningaasaatinik tuniniaasartut ingerlat-
seqatigiiffiannut immikkoortortaq.
  Imm. 2. Aningaaserivinnut immikkoortortami pineqarput aningaaseriviit § 3, imm. 1, nr. 1-imi 
taaneqartut immikkoortortaqarfiillu Aningaasaateqarfimmut attaveqartitat, tak. stk. 5.
  Stk. 3. Qularnaveerusiissutitalinnik taarsigassarsisitsisarfinnut immikkoortortami pineqarput anin-
gaaseriviit  § 1, imm. 1, nr. 2-mi pineqartut  immikkoortortaqarfiillu Aningaasaateqarfimmut atta-
veqartitat, tak. imm. 5.
  Imm. 4. Aningaasaatinik tuniniaasartutut ingerlatseqatigiiffinnut immikkoortortami pineqarput 
aningaaseriviit § 3, imm. 1, nr. 3-mi pineqartut immikkoortortaqarfiillu Aningaasaateqarfimmut at-
taveqartitat, tak. stk. 5.

  Imm.. 5. Aningaasaateqarfiup siulersuisuisa aalajangissavaat immikkoortortat § 3, imm. 1, nr. 4-
mi aamma immikkoortortaqarfiit § 4-mi taaneqartut suut attaveqatigiissinneqassanersut.
  
§ 6.  Aningaaserivik akileeqataasussaatitaasoq akiliisarnermik unitsitsinerminik imaluunniit  akilii-
sinnaajunaarnerminik  nalunaaruteqartillugu,  imaluunniit  Aningaasaateqarfik  §  2  naapertorlugu 
aningaaseriviup matujartuaarnissaanut peqataatillugu aningaaserivinniit akileeqataassutit, ilanngul-
lugit  qularnaveerusiissutit,  atorneqassapput  immikkoortortami  aningaaseriviup  pineqartup  atta-
veqarfigisaani inatsit naapertorlugu akiligassatigut pisussaaffiisa matusivigineqarnissaannut.


Imm. 2. Akileeqataassutit imm. 1-imi taaneqartut immikkoortortap inatsit malillugu pisussaaffi-
isa matusivigineqarnissaannut naammanngippata immikkoortortaq taarsigassarsissaaq immikkoort-
ortat akileeqataassutaataannut tamarmiusunut naleqqiullugu immikkoortortanit allaniit taarsigassar-
siaritinneqartussanik.
  Imm. 3. Immikkoortortaq immikkoortortat allat aningaasanik tigoriaannarnik uninngasuutissaat-
tut piumasarineqartut 50 pct.-iat tikillugu amerlassusilinnik, taamaattoq immikkoortortamut ataatsi-
mut nasatsorsuullugit annerpaamik 100 mio. kr.-nik, taarsigassarsisinnaavoq naatsorsuutit ukiuanni 
ataatsimi pisussaaffiulersunut matusissutissanik.
  Imm. 4. Aningaasaqarnermut inuussutissarsiutinullu ministeri Aningaasaqarnermut Ataatsimiiti-
taliaq  akuersisillugu  Aningaasaateqarfiup  pisussaaffini  naammassiumallugit  taarsigassarsiaanut 
qularnaveerusiisinnaavoq.
  Imm. 5. Akiliisinnaajunnaartup pigisaanik agguaassisoqarpat agguaanneqartut siullermik immi-
kkoortortanut  imm.  2  naapertorlugu  taarsigassarsisitsisunut  pisassanngortitaassapput.  Aningaasat 
sinneri immikkoortortamut aningaaseriviup akiliisinnaajunnaartup attavigisaanut tunniunneqassap-
put.


Kapitali 4.


Akileeqataassutissat aalajangerneqartarnerat


  § 7.  Aningaasaateqarfiup aningaasaatai minnerpaamik 3,2 mia. kr.-ussapput.
 Imm. 2. Danmarks Nationalbank isumaqatigiissuteqarfigereerlugu Aningaasanut Nakkutilliisuu-
titat maleruagassiussapput aningaaseriviit Aningaasaateqarfimmut akileeqataassutissaat, immikko-
ortortat ataasiakkaat aningaasaatissaasa appasinnerpaaffissaattut piumasaqaatit kiisalu taarsigas-sar-
sinermi patsisissaatitat erseqqinnerusut pillugit, tak. § 6, imm. 2. Aningaaserivinniit akileeqataassu-
teqarneq pisassaaq akiliuteqarnikkut isumannaallisaasiinertigullu.


Imm. 3.  Aningaaseriviit ilanngaatissat ilanngaatigereerlugit aningaasaliissutit matusivigisat pil-
lugit  tamarmiusumik  akileeqataassutaat  naatsorsuutit  ukiuanni  ataatsimi  annerpaaffgiisinnaavaat 
aningaaserivinnut toqqortitat 2 promilleat. Aningaasaatinut pappiaranullu aningaasanik nalilinnut, 
utertinneqarsinnaanngitsunut, kiisalu immikkoortortap taarsigassarsiariunnagaanut, tak. § 6, imm. 2, 
akilersuutinut  matusissutissatut  aningaaseriviit  immikkoortortanut akileeqataassutaat  naatsorsuutit 
ukiuisa ataasiakkaat ingerlaneranni immikkoortortap aningaasaatigisassaasut piumasarineqartut an-
nerpaamik 50 %-erissavaat.


Imm.  4.  Aningaaseriviit  immikkuutaarlutik  akileeqataassutissaat  naatsorsorneqassapput  ani-
ngaaseriviit  ilanngaatissat  ilanngaatigereerlugit  aaningaasaliissutaat  matusivigisat,  aningaasaatit 
matusivigisat aammalu pappiarat aningaasanik nalillit matusivigisat aallaavigalugit. Aningaasanut 
Nakkutilliisuutitat Aningaasaateqarfiup siulersuisuisa inassuteqaataat malillugu akileeqataassutissa-
nik naatsorsuisarneq pillugu erseqqinnerusunik maleruagassiorsinnaapput.
  Imm. 5.  Aningaasaqarnermut inuussutissarsiutinullu ministeri Aningaasaateqarfiup aningaasaa-
taasa amerlassusissaannik imm. 1 naapertorlugu piumasaqaataasunik allannguuteqartitsisinnaavoq. 

§  8.  Aningaasaateqarfik  Aningaasanut  Nakkutilliisuutitanut  ilisimatitsissaaq  aningaaserivik 
Aningaasaateqarfimmut ilaasortatut pisussaaffimminik naammassinninngitsoorpat. Immikkoortorta-
taqarfik Aningaasaateqarfimmut ilannguppat, tak. § 4, Aningaasanut Nakkutilliisuutitat immikko-
ortortaqarfiup nunaani pisortat susassaqartut kalerrissavaat.
  Imm. 2. Aningaasanut Nakkutilliisuutitat aningaaseriviup ingerlataqarnissamut akuersissutaataa 
utertissinnaavaat,  aningaaseriviup  inatsimmi  maleruagassat,  maleruagassat  inatsit  tunngavigalugu 
suliaasut imaluunniit Aningaasaaateqarfiup malittarisassaani aalajangersakkat malinngippagit.


Kalitali 5


Aningaasaateqarfiup matusivigisassai


  § 9. Aningaaserivinni § 3, imm. 1, nr. 1-imi taaneqartuni kiisalu taarsigassarsisitsisarfiit immik-
koortortaqarfiini § 3, imm. 1, nr. 4-mi taaneqartuni Aningaasaateqarfiup matusivigissavai aningaa-
serivimmi aningaasaliisup ataatsip 100.000 euro-it tikillugit aningaasaliissutai aningaasaliisut aqqi-
nut allatat. 
  Imm. 2. Aningaasaateqarfiup tamakkiisumik matusivigissavai aningaasaliissutit
1) inatsit naapertorlugu naliusunut iluarsiivigisatut kontoniititat,
2) inatsit naapertorlugu erniortitassatut kontoniititat,
3) inatsit naapertorlugu soraarnerussutisiassatut nammineq sipaakkatut kontoniititat,
4) inatsit naapertorlugu aalajangersumik annertussusilikkuutaamik pisartagassatut kontoniititat
5) inatsit naapertorlugu meeqqanut sipaakkatut kontoniititat,
6) inatsit naapertorlugu inigisamut sipaarniutit,
7) inatsit naapertorlugu ilinniagaqarnissamut sipaakkatut kontoniititat,
8) inatsit naapertorlugu aallarniissutissamaatitut kontoniititat,
9) advokatit sullissaannut kontoniititat,
10) sernissuisoqarneq pillugu inatsimmi kapitali 5, nammineersinnaassuseqarneq pillugu Kalaallit
Nunaannut inatsit, Kunngip peqqussutaatigut nr. 306  14. maj 1993-imeersukkut  atuutilersinneqar-
toq, kingornussisarneq pillugu inatsimmi §§ 54 aamma 61 imaluunniit kingornussisarneq pillugu 
Kalaallit Nunaannut inatsimmi § 20 naapertorlugit aqutsisoqarfinni akuerisami aqunneqartut,
11) toqusup pigisai pisortatigoortumik agguarneqartussat pillugit agguaasartutut eqqar-
tuussiviup kontoaniititat, aamma
12) toqqorsisarneq pillugu inatsit naapertorlugu toqqortat.
 Imm. 3. Aningaasaateqarfiup tamakkiisumik matusivigissavai pigisap aalaakkaasup (illup) pisia-
rineqarnerani akiusuniit aningaasaliissutit, ilineqarneriniit qaammatit 9 ingerlanerini toqqortinneqar-
simasut tamanna sioqqullugu pisisumut isumaqatigiissusiaasimasoq naapertorlugu, aamma pigisap 
aalaakkaasup taarsigassarsissutigineranut atatillugu qularnaveerusiissutitalittut taarsigassarsianit ilu-
anaarutisianiit aningaasaliissutit aningaasat ilineqarneriniit qaammatit 9 tikillugit, nutaatulli sanaani 
ukiut 2 tikillugit. Aningaasaateqarfiulli matusiviginninnera pissaaq qularnaveerusiissutitalittut taar-
sigassarsianut imaluunniit illumik niueqatigiissuteqarnermut tunngatillugu akiligassatigut pisussaaf-
fiit,  aammalu  imm.  1 naapertorlugu aningaaserivimmut  pineqartumut  tunngatillugu ilanngaatigi-
neqareersutut pisussaaffiujunnartut, ilanngaatigalugit. Patsisissaassaaq illuutip inuussutissarsiorner-
mut tunngassuteqanngitsumik atugaasimanerunissaa imaluunniit illumik pisisumit tunisisumilluun-
niit  kiisalu  qularnaveerusiissutitalittut  taarsigassarsisuusumit  inuussutissarsiornermut  tunngassu-
teqanngitsumik atorneqarnerusussatut aalajangiunneqarsimanera.

Imm. 4. Aningaasaateqarfiup aalajangersinnaavaa aamma allatut iliornikkut aningaasaliissutit ta-
makkiisumik matusivigineqarnissaat.


§ 10.  Aningaaserivinni § 3, stk. 1, nr. 2-mi aamma 3-mi taaneqartuni aamma taarsigas-sarsitsit-
sisarfiit aamma aningaasalersuisartutut ingerlatseqatigiiffiit immikkoortortaqarfiini § 3, stk. 1, nr. 4-
mi  taaneqartuni,  qularnaveerusiissutitalittut  taarsigassarsitsitsisarfinnut  immikkoortortamut  ima-
luunniit aningaasaatinik tuniniaasartutut ingerlatseqatigiiffinnut immikkoortortamut atassuteqartuni 
Aningaasaateqarfiup  matusivigissavai  aningaasaateqarfimmi  aningaasaatit  aningaasalersuisumut 
ataatsimut  100.000 euro-t tikillugit.


§ 11. Aningaaserivinni § 3, stk. 1-imi taaneqartuni kiisalu immikkoortortaqarfinni § 4 malillugu
Aningaasaateqarfimmut atassuteqartuni Aningaasaateqarfiup matusivigissavai aningaaseriviup pap-
piaranik  aningaasanik  nalilinnik  aningaasalersuisup  pigisaanik  aammalu  aningaaserivimmi 
toqqortarineqarlutillu aqunneqartunik utertitsisinnaannginnerata nassatarisaatut taassuma annaasai, 
aningaasalersuisumut ataatsimut 20.000 euro tikillugit nalillit.  Taamaattorli aningaasalersuisoq an-
nerpaamik matusivigineqarsinnaassaaq aningaasanik pappiarat nalillit aningaaserivimmit utertitsin-
neqarsinnaasimanngitsut nalinginut naapertuuttunik.


Imm. 2. Inatsimmi uani pappialatut aningaasanik nalilittut pineqarput pappialanik aningaasanik 
nalilinnik nioqquteqarneq il.il. pillugit inatsimmi § 2-mi atortutut taaneqartut.


§ 12. Aningaasaliisuniit aningaasalersuisuniillu matusivigineqartussatut piumasaqaatit, tak. § 9, 
imm. 1, aamma §§ 10 aamma 11,  naatsorsorneqassapput aningaaserivimmut pineqartumut pisus-
saaffigiunnagaat ilanngaatigalugit, taamaattoq takuuk imm. 2.
Imm. 2.  Imm. 1 malillugu naatsorsuinermi ilanngaatigineqarsinnaanngillat pisussaaffiit,  atukkanit 
obligationinik immikkut qularnaveeqquserneqarsimasut naapertorlugit utertillugit akiliinissat, anin-
gaasalersuinermik ingerlatsiviit pillugit inatsimmi § 16 a-mi ilaatinneqartut.


  § 13. Aningaasaateqarfiup matusivigissanngilai aningaasaliissutit, aningaasaatit aamma pap-pia-
lat aningaasanik nalillit aningaaserivimmi pineqartumi pisortanit, siulersuisuni ilaasortanit imaluun-
niit  ingerlatseqatigiiffinnit  aningaaserivimmik  pineqartumik  ingerlatseqateqartunit  pigineqartut. 
Aamma Aningaasaateqarfiup matusivigisassaanut ilaanngillat aningaasaliisut imaluunniit aningaa-
salersuisut,  aktiaatit,  qularnaveerutit  imaluunniit  agguagarsiaqaataasussatut  piginneqataassutit  10 
pct.-iinik taakkunanngaluunniit annertunerusunik piginnittut. Aamma Aningaasaateqarfiup matusi-
vigisassaani pineqanngillat  aningaasaliissutit,  aningaasaatit  pappialallu  aningaasanik nalillit  anin-
gaaserivinnit § 3, imm. 1-imi taaneqartunit taarsigassarsiniartarfiit nunani allaneersut taamatullu 
ingerlatsiviit   aningaaserivinnit  §  4  naapertorlugu  Aningaasaateqarfimmut  attaveqartunit  pigi-
neqartut, aningaasaliissutit kingullertut pisassaqaatitallit imaluunniit aningaasaliissutit, aningaasaatit 
pappialallu aningaasanik nalillit unioqqutitsinikkut pissarsiaasunik inatsisinut naapertuuttunngortit-
sinermut atasumik eqqartuussuteqaataasimallutik isumaqatigiinniuteqarnerneersut.


§ 14. Inuit arlaliusut kontomik imaluunniit paarititanik piginnittutut allanneqarsimatillugit §§ 9-
11-mi  killissatut  aalajangikkat  naatsorsorneranni  tamarmik  immikkut  pisassaannut  tunngatillugu 
namminneerlutik aningaasaliisutut imaluunniit aningaasalersuisutut naatsorsuutigineqartassapput. 


§ 15.  Aningaasaliisut  aningaasalersuisullu  paasissutissinneqartassapput  qularnaveerusiisarner-
mik aaqqissuussinerup aningaaseriviup peqataaffigisaata matusivigisinnaasaa annertussusaannik il. 
il. Aningaasanut Nakkutilliisuutitat tamanna pillugu erseqqinnerusunik aalajangersaassapput.

Kapitali 6


Aningaasaateqarfimmiit aningaasaliisunut aningaasalersuisunullu akiliisarnerit


 § 16.  Aningaasaateqarfimmiit  akiliinerit  imaluunniit  Aningaasaateqarfiup aningaasaliissutinik 
aningaasaatinillu aningaaserivinni allani kontonut nuussineri  sapinngisamik piaarnerpaamik aam-
malu akiliisarnermik unitsitsinerup imaluunniit akiliisinnaajunaarnerup pineraniit kingusinnerpaa-
mik qaammatit 3 qaangiunnerisigut pisassapput. Akiliinissami patsisissaassaaq piumasaqaatit pissu-
sissamissoortumik  akilersinniarneqareersimasut  pineqarnerat.  Akiliisarnermik  unitsitsisoqarnerani 
Aningaasaateqarfiup akiliinissamut pisussaanera aatsaat atuutitinneqassaaq akiliisarnermik unitsitsi-
neq pillugu nalunaarutiginnittoqarneraniit ullut bankip nalinginnaasumik ammaffii 7 qaangiuppata. 


Imm. 2.  Aningaasanut Nakkutilliisuutitat Aningaasaateqarfimmiit qinnuigineqarnikkut imm. 1-
imi  oqaaseqatigiinni  siullerni  pineqartutut  piffissaliussamik  sivitsuisinnaapput,  sivisunerpaamilli 
qaammatinut 9-nut.
  Imm.  3.  Aningaasaateqarfik  imm.  1-imi  2-milu  taaneqartutut  piffissarititaasut  innersuullugit 
aningaasaliisumut imaluunniit aningaasalersuisumut, aningaasat imminut akilerneqarnissaat pillugu 
piginnaatitaanerminik  piffissaalluartillugu patsiseqarniarsinnaasimanngitsumut  akiliinissamik  itig-
artitsisinnaanngilaq.
  Imm. 4.  Aningaasanut Nakkutilliisuutitat erseqqinnerusunik maleruagassiussapput aningaaseri-
viup akiliisarnermik unitsitsinera imaluunniit akiliisinnaajunnaarnera pillugu aammalu aningaasali-
isut aningaasalersuisullu Aningaasaateqarfimmut piumasaqaatiminnik nalunaaruteqarnissaat pillugu 
Aningaasaateqarfiup paasissutissiinissamut pisussaanera pillugu. 


  § 17. Aningaasaliisuusup imaluunniit aningaasalersuisuusup aningaaserivimmut akiliisarnermi-
nik  unitsitsisimasumut  imaluunniit  akiliisinnaajunnaarsimasumut  piumasaqaataanut  matusivigisi-
masaminut naapertuuttumik Aningaasaateqarfik akuliusimalertassaaq.


Kapitali 7


Aningaasaateqarfiup siulersorneqarnera aqutsineralu


  § 18. Aningaasaateqarfik siulersorneqassaaq siulersuisunit 8-nik ilaasortalinnit aningaasaqarner-
mut inuussutissarsiornermullu ministerimit toqqakkanit. Ilaasortat taakkualu sinniisissaat ukiuni 3-
ni atasussatut toqqarneqartassapput.
  Imm. 2.  Siulersuisut siulittaasuat naalagaaffiup aningaasaqarniarneranik naatsorsuuserinermillu 
paasisimasallit sinniiserissavaat. Siulittaasup tullia inatsisilerinermik paasisimasaqartuussaaq. Ilaa-
sortat marluk aningaaseriviit § 3, imm. 1, nr. 1-imi taaneqartut sinniisigissavaat, ilaasortaq ataaseq 
aningaaseriviit § 3, imm. 1, nr. 2-mi taaneqartut sinniisigissavaat, ilaasortaq ataaseq aningaaseriviit 
§ 3, imm. 1, nr. 3-mi taaneqartut sinniisigissavaat ilaasortallu marluk aningaasaliisut aningaasaler-
suisullu sinniisigissavaat.
  Imm. 3.  Siulittaasutut imaluunniit siulittaasup tulliatut qinerneqarsinnaanngillat inuit ingerlat-
seqatigiiffimmi katuffimmiluunniit aqutseqataasuusut imaluunniimmi ingerlatseqatigiiffimmut kat-
tuffimmulluunniit ima attuumassuteqartigisut taakkua Aningaasaateqarfiullu akornanni akerleriissu-
nik soqutigisaqartoqalersinnaalluni.

  Imm. 4. Aalajangiinerit amerlanerussuteqarneq nalinginnaasoq tunngavigalugu pisassapput, taa-
maattoq tak. imm. 5 aamma § 19, imm. 2-mi oqaaseqatigiit aappaat. Taasinerit amerlaqatigiippa-ta 
siulittaasup taasinera aalajangiisuussaaq.
  Imm. 5.  § 2 malillugu tapiissuteqarnermik aallartitsinissaq aalajangiunneqarsinnaanngilaq siu-
lersuisuni  ilaasortat  aningaaserivinnut  aalajangiiniarnermi  pineqartunut  sinniisuuffiginnittut,  tak. 
imm. 2, ilaat  ataaseq tapiissuteqarnissamut akerliulluni taasippat. 


§ 19. Aningaasaateqarfiup malittarisassai siulersuisullu suleriaasissaat Aningaasanut Nakkutilli-
isuutitanit akuersissutigineqassapput.
  Imm. 2.  Malitarisassat imarissavaat Aningaasaateqarfiup aningaasaataanik inissiisarneq pillugu 
kiisalu aningaasaliissutit suut tamakkiisumik matusivigisassaanerat, tak. § 9, imm. 4, pillugu aala-
jangersakkat. Matusissutissat annertusisinnissaannik aalajangerneq isumaqatigiinnikkut aalajangii-
nerussaaq.
  Imm. 3.  Aningaasaateqarfiup malittarisassaani aalajangersagaqarsinnaavoq apeqqutit immikko-
ortortamut ataasiinnarmut tunngasut siulersuisuni oqaluuserineqarneranni siulersuisunut ilaasortat 
immikkoortortanut allanut sinniisuusut peqataasassanngitsut.


  § 20.  Siulersuisut pisariaqartinneqartunik ikiortissarsissapput qaammatisiutillu ukiuata ataatsip 
naaneraniit qaammatit 3 qaangiutinnginneranni ukiumut qaangiuttumut naatsorsuutinik Aningaasaa-
teqarfiullu sulisimanera pillugu nalunaarusiamik Aningaasanut Nakkutilliisuutitanut saqqummius-
sissapput.


  § 21. Aningaasaateqarfiup ingerlatsineranut aningaasartuutit Aningaasaateqarfiup akilissavai.
  Imm. 2.  Aningaasaateqarfik Aningaasanut Nakkutilliisuutitanut akiliuteqartassaaq. Akiliutissat 
aningaasalersuinermik ingerlataqarneq pillugu inatsimmi kapitali 22 tunngavigalugu amerlassusiler-
neqassapput.


Kapitali 7 a


Nammineq piumassutsimik aaqqissuusinerit


§ 21a. Ingerlatsiviit aningaasaliissuteqarsinnaatitaasut nammineq piumassutsiminnik akunnerminni
aaqqissuussinernik pilersitsisinnaapput, aningaasaliisut aningaasalersuisullu § 1, imm.2 taaneqartuni 
pisunit allaanerusunik qularnaarinnittumik.
Imm.2. Nammineq piumassutsimik isumaqatigiissuteqarluni aaqqiinerit, imm. 1 naapertorlugu piler-
sinneqartut Finanstilsynimut nalunaarutigineqarsinnaapput. Nalunaarut minnerpaamik makkuninn-
ga imaqassaaq:
1)  Nammineq piumaassutsimik isumaqatigiissummik aaqqiinerup aqqa,
2)  nammineq piumassutsimik isumaqatigiissummik aaqqiinerup najugaa,
3)  nammineq piumassutsimik isumaqatigiissummik aaqqiinermi inuit aqutsisut aqqi aamma
4)  nammineq piumassutsimik isumaqatigiissummik aaqqiinerup suut qularnaarnerai pillugit paa-
     Sissutissat.


§ 21 b.  Finanstilsyni, nammineq piumassutsimik isumaqatigiissummik aaqqiineq suleqatigiinnissa-
mik isumaqatigiissuteqarfigisinnaavaa, § 21 a, imm.1-imi taaneqartutut. Suleqatigiinnissamik isu-

maqatigiissutit imaqarsinnaapput, suleqatigiissutixssat suunerisa allaaserineri, paasissutissanik paar-
laasseqatigiittarneq aamma ingerlatassatut tiguneqartussanut neqeroorutinik pissarssarsiniarneq.


§ 21 c. Nammineq piumassutsimik isumaqatigiissummik aaqqiinermi aqutsisut, atorfeqartut aamma 
nammineq piumassutsimik isumaqatigiissummik aaqqiinermi kukkunersiuisoq paasissutissanik alla-
nut ingerlateqqusaanngitsunik atorfeqarnerminnik ingerlatsinerminni ilisimalersimasaminnik pisus-
saaffiginngisammik allanut ingerlatitseqqeqqusaanngillat.


Kapitali 8


Nakkutilliineq


  § 22.  Aningaasanut Nakkutilliisuutitat Aningaasaateqarfimmut nakkutilliisuussapput. Aningaa-
sanut Nakkutilliisuutitat Aningaasaateqarfillu aningaaserivinnut aamma aningaasaliisunut aningaa-
salersuisunullu piumasaqarsinnaapput inatsisip maleruagassartaasa, maleruagassat inatsit naapertor-
lugu suliaasut aamma Aningaasaateqarfiup malittarisassaani aalajangersakkat naammassineqarsima-
nerat qularnaarniarlugu pisariaqarsorineqartunik tamanik paasissutissinneqarnissamik.
  Imm. 2. Aningaasalersuinermik ingerlataqarneq pillugu inatsimmi §§ 354 aamma 355 Ani-ngaa-
sanut  Nakkutilliisuutitat  aaqqissuussineq  manna  malillugu  nakkutilliineranni  aamma  atortuutin-
neqassapput. Aningaasanut Nakkutilliisuutitanut naleqqiullugu Aningaasaateqarfik kisimi illuatun-
giusutut isigineqassaaq.


Kapitali 8 a


  § 22 a.  Aningaasaateqarfiup siulersuisuinut ilaasortat,  kukkunersiuisut,  pisortat sulisullu allat 
taamatullu ikiortit § 20-p malitsigisaanik sulisussarsiarineqarsimasut paasissutissanik isertugaasunik 
sulinerminnut atatillugu ilisimalikkaminnik piginnaatitaanatik allanut ingerlatitseqqissanngillat ima-
luunniit iluaqutiginninniassanatik.


Kapitali 9


Pineqaatissiisarnermik aalajangersakkat


  § 23.  Unioqqutitsisutut Kalaallit Nunaanni pinerluttulerinermik inatsit malillugu pineqaatissin-
neqassaaq, 
1)  nalunaaruteqarnermi,  naatsorsuinermi  imaluunniit  matussutissatut  piumasaqaataasut  tunniun-
neqarneranni eqqunngitsunik imaluunniit paatsiveerusaataasunik paasissutissiisoq imaluunniit paa-
sissutissanik nipangiussisoq imaluunniit
2) paasissutissanik nakkutilliisuniit imaluunniit Aningaasaateqarfimmiit § 22 naapertorlugu piuma-
neqartunik  tunniussiumanngitsoq  imaluunniimmi  Aningaasaateqarfiup  nakkutigineqarnerani  atu-
gassanik paasissutissanik eqqunngitsunik imaluunniit paatsiveerusaataasunik tunniussaqartoq.
 Imm. 2.Taamatuttaaq aningaaserivik Aningaasaateqarfimmut ilaasutut pisussaaffimminik naam-
massinninngitsoq pineqaatissiissummik eqqartuunneqassaaq.

Imm. 3. Aktiaatilittut ingerlatseqatigiiffiit unioqqutitsinerini ingerlatseqatigiiffik taamatulli aki-
liisitsissutissanut akisussaatinneqarsinnaavoq.


  § 23 a. §§ 21 c 22 a-mi aalajangersakkamik unioqqutitsineq Kalaallit Nunaanni pinerluttuleri-
nermik inatsit malillugu pineqaatissiissutaassaaq.


Kapitali 10


Atortuulersitsissutitut aalajangersakkat il. il.


  § 24. Peqqussut atuutilissaaq ulloq 1. 10. 2010.


§ 25. (Kalaallit Nunaannut atuutilersinneqassanngilaq.)


§ 26. (Kalaallit Nunaannut atuutilersinneqassanngilaq.)


¹Aalajangersagaq imatut oqaasertaqarpoq: „Imm. 1. Inatsit Savalimmiunut aamma Kalaalllit Nu-
naannut atuutinngilaq, taamaattoq takuuk imm. 2 aamma 3. Imm.2. §§ 1-4 Kunngip peqqussu-
taatigut tamakkiisumik ilaannakortumilluunniit Savalimmiunut aamma Kalaallit Nunaannut a-
tuutilersinneqarsinnaapput savalimmiuni aamma kalaallit nunaanni pissutsit immikkut ittut a-
tuuttut sanioqqunneqarsinnaasut eqqarsaatigalugit. Imm. 3. § 8 Kunngip peqqussutaatigut ta-
makkiisumik imaluunniit ilaannakuusumik Kalaallit Nunaannut atuutilersinneqarsinnaavoq ka-
laallit nunaanni pissutsit immikkut ittut atuuttut sanioqqunneqarsinnaasut eqqarsaatigalugit.
²§ 1 Savalimmiunut aamma Kalaallit Nunaannut atuutinngilaq, kisianni Kunngip peqqussutaati-
gut tamakkiisumik imaluunniit ilaannakuusumik nunanut taakununnga atuutilersinneqarsin-
naavoq, savalimmiuni amma kalallit nunanni pissutsit immikkut ittut atuuttut sanioqqunneqar-
sinnaasut eqqarsaatigalugit. 
³Aalajangersagaq imatut oqaasertaqarpoq: Imm. 1. Økonomi- og erhvervsministerip aalajangis-
savaa piffissaq inatsisip atuutilerfissaa. Imm.2. Inatsit Kalaallit Nunaannut atuutinngilaq, taa-
maattoq takuuk imm. 4, kisianni §§ 6, 7, 13 aamma 15 – 19 ilanngunnagit Kunngip peqqussu-
taatigut tamakkiisumik ilaannakortumilluunniit Kalaallit Nunaannut atuutilersinneqarsinnaavoq
kalaallit nunaanni pissutsit immikkut ittut sanioqqunneqarsinnaasut eqqarsaatigalugit. Imm. 3.
Inatsit Savalimmiunut atuutinngilaq, taamaattoq takuuk imm. 4, kisianni §§ 8-10 aamma 12
Kunngip peqqutaatigut tamakkiisumik imaluunniit ilaannakuusumik Savalimmiunut atuutiler-
sinneqarsinnaavoq savalimmiuni pissutsit immikkut ittut sanioqqunneqarsinnaasut eqqarsaati-
galugit. Imm. 4. § 14 Savalimmiunut aamma Kalaallit Nunaannut atuuppoq.”
4Aalajangersagaq imatut oqaasertaqarpoq: ” Imm.1. §§ 1, 2, 4—6 aamma 10 Savalimmiunut
aamma Kalaallit Nunaannut atuutinngillat, taamaattoq tak. imm. 2 aamma 3. Imm.2. §§ 1, 2,
4, 5 aamma 8 Kunngip peqqussutaatigut tamakkiisumik imaluunniit ilaannakortumik Savalim-
miunut atuutilersinneqarsinnaapput, savalimmiuni pissutsit immikkut ittut eqqarsaatigalugit.
Imm. 3. §§ 1,2, 4-6 aamma 8 Kunngip peqqussutaatigut tamakkiisumik imaluunniit ilaannakor-
tumik Kalaallit Nunaannut atuutilersinneqarsinnaapput kalaallit nunaanni pissutsit immikkut
ittut atuuttut sanioqqunneqarsinnaasut eqqarsaatigalugit. ”

